
ইটে সিটে চাই তোলে হাস।

কৃষ্ণে তাসম্বাৰবুঝি আশ॥

সবাকে মাতিলা নাৰায়ণে।

সখী তোৰা আইলা কি কাৰণে॥ ৪০ ॥

গৃহৰ ওলাইলা নাৰীগণ।

তোৰা পূৰ্ণ কুলবধূজন॥

কামাতুৰ পুরুষক ডৰে।

ৰাত্ৰি নাৰী নোহ্লাই গৃহৰে॥ ৪১ ॥

ইতো বনে ৰাক্ষসৰ ভয়।

তোৰা কেনে আসিলা ওলাই॥

যদি বাটে ৰসে উপপতি।

কি কৰিবা তোৰা স্ত্ৰীজাতি॥ ৪২ ॥

গৃহে ভৈলা কোন উৎপাত।

সখী সব কহিয়ো আমাত॥

কৃষ্ণ যিবা কথাক পুচন্ত।

গোপীগণে কিচোন মাতন্ত॥ ৪৩ ॥

লাজে মুখ বসনে ঢাকিলা।

হেন দেখি মাধৱে মাতিলা॥

কিবা মোক স্নেহ আছে বৰ।

দেখিবে আসিলা নিৰন্তৰ॥ ৪৪ ॥

